
Numri i lëndës: 2019:246133 

Datë: 07.12.2023 

Numri i dokumentit:     05133455 

 

 

C.nr.1317/19 

 

GJYKATA THEMELORE NË PEJË - Departamenti i Përgjithshëm, Divizioni Civil, me 

gjyqtaren Rajmonda Kurteshi, në çështjen juridike-kontestimore të paditësit Byroja Kosovare e 

Sigurimit, (BKS), me seli në Prishtinë, të cilin e përfaqëson A.L .sipas autorizimit me shkrim, 

kundër të paditurit M.B. nga fshati B., Komuna e P., të cilin e përfaqëson O.L. avokat në Pejë, 

sipas autorizimit më shkrim, me bazën juridike rimbursim dëmi material dhe jo material, vlera e 

kontestit 3.019.00 euro, pas mbajtjes së shqyrtimit kryesor në prezencë të autorizuarit të palës 

paditëse, të paditurit dhe të autorizuarit të paditurit, në seancë publike, të datës 23.11.2023, mori, 

ndërsa me datën 07.12.2023, përpiloi këtë: 

 

A K T G J Y K I M 

 

I. APROVOHET pjesërisht si e bazuar kërkesëpadia e paditësit Byroja Kosovare e Sigurimit, 

(BKS), me seli në Prishtinë dhe DETYROHET i padituri M.B. nga fshati B., Komuna e P., që 

paditësit Byroja Kosovare e Sigurimit, (BKS), me seli në Prishtinë, në emër të rimbursimit të 

dëmit material dhe jo material për aksidentit e shkaktuar të datës 24.02.2018 për 70% të 

përgjegjësisë, t’ia paguaj shumën në lartësi prej 2,078.3 euro, me kamatë ligjore prej 8%, duke 

u llogaritur nga dita e paraqitjes së kësaj padie (25.10.2019) e deri në pagesën përfundimtare.  

 

II. DETYROHET i padituri M.B. nga fshati B., Komuna e P., që paditësit Byroja Kosovare e 

Sigurimit, (BKS), me seli në Prishtinë, detyrimin nga pika I e dispozitivit të këtij aktgjykimi si 

dhe shumën prej 190 euro në emër të shpenzimeve të procedurës, të ia paguaj në afat prej 15 

dite, nga dita e marrjes së këtij aktgjykimi e nën kërcënim të përmbarimit ligjor. 

III. REFUZOHET pjesërisht kërkesëpadia e paditësit Byroja Kosovare e Sigurimit, (BKS), me 

seli në Prishtinë, përtej shumës së gjykuar si në pikën I të dispozitivit të këtij aktgjykimi, me të 

cilën ka kërkuar që të detyrohet i padituri M.B. nga fshati B., Komuna e P., që paditësit Byroja 

Kosovare e Sigurimit, (BKS), me seli në Prishtinë, në emër të rimbursimit të dëmit material dhe 

jo material për aksidentit e shkaktuar të datës 24.02.2018 për 30% të përgjegjësisë, t’ia paguaj 

shumën në lartësi prej 890.7 euro, si e PABAZUAR. 

 

 

A r s y e t i m 

 

Pretendimet e palëve 

 

Paditësi, me datë 25.10.2019 në këtë gjykatë ka parashtruar padi ndaj të paditurit M.N.me bazë 

juridike rimbursim dëmi. Në padi, gjatë seancave të mbajtura dhe në fjalën përfundimtare, e 

autorizuara e palës paditëse ka deklaruar se mbetet në tërësi pranë padisë dhe kërkesës së saj, 

ashtu që të detyrohet i padituri që në emër të rimbursimit të dëmit të ia paguaj shumën e precizuar 

prej 2969 euro, duke theksuar se meqenëse me të paditurin para seancave në gjykatë kanë arritur 

marrëveshje jashtë gjyqësore duke ja mundësuar të njëjti pagesën e një pjese të obligimit që ka 

të bëjë me rimbursim e dëmit jo material në vlerë prej 1014 euro, të cilën pala e paditur për shkak 

të gjendjes ekonomike dhe situatës shëndetësore që e ka pasur në familje, ja ka mundësuar ta 

paguaj me këste 50 euro, i cili e ka paguar shumë prej 50 euro dhe tutje nuk e ka respektuar, 

duke shtuar se e njofton gjykatën se në atë kohë si përfaqësuese të paditësit nuk kanë qenë të 

njoftuar për dëmin material dhe në ketë mënyrë nuk e kanë njoftuar as palën se ekziston edhe 

dosja tjetër ku është bërë rimbursim i demit material për të dëmtuarin SH.C. në vlerë prej 2005 

euro, duke i propozuar të paditurit,  që ende janë të gatshëm që këtu të njëjtit të ia mundësojnë 

përsëri pagesën me këste për vlerën e kontestit sipas precizimit të padisë duke hequr kështu dorë 

edhe nga shpenzimet e taksës gjyqësore, kamata ligjore si dhe shpenzimet e ekspertizës, në fund 

ka shtuar se qëndrojnë në tërësi pranë padisë dhe kërkesës së saj ku pas administrimit të gjitha 

provave është vërtetuar baza juridike e këtij kontesti, duke i propozuar gjykatës që pas vlerësimit 

të gjitha provave të aprovoj në tërësi si të bazuar padinë dhe kërkesën e saj në vlerë prej 2969 

euro dhe atë me kamatë prej 8% . 

 

Shpenzimet e procedurës i ka kërkuar dhe atë në emër të taksës gjyqësore në shumën prej 40 

euro dhe në emër të ekspertizës së komunikacionit në shumën prej 150 euro. 

I padituri përmes të autorizuarit të tij, gjate seancave të mbajtura dhe në fjalën përfundimtare ka 

deklaruar se e kundërshton padinë dhe kërkesës e paditësit, po ashtu edhe propozimet e të 

autorizuarës së paditëses për precizimin e padisë në vlerë prej 2969 euro, duke shtuar faktin se 

në mes të ndërgjyqësve, me datën 29.09.2022 është lidhur marrëveshje për rimbursim e dëmit 

për pagesën e regresit të dëmit të shkaktuar nga i pa siguruari në aksidentin e trafikut të datës 

24.02.2018. Ndeshja në komunikacion ka ndodhë me datë 24.02.2018, ndërsa me datën 

29.09.2022 është lidhur marrëveshja në mes paditëses dhe të paditurit, ku ky i fundi ka pranuar 

që të paguaj shumën 1014.00 euro, sipas të cilës është e cekur se pagesa e këstit të parë të filloj 

me datë 13.10.2022, tutje shton se i njëjti e ka paguar ratën e parë me datë 13.10.2022, e që sipas 

tij kjo marrëveshje është ende e vlefshme sepse në ketë marrëveshje është cekur se në qoftë se 

debitori dështon të paguaj këstin e parë kjo marrëveshje konsiderohet e pa vlefshme ndërsa këtu 

i njëjti e ka paguar këstin e parë dhe ka mbetur borxh në shumën prej 964 euro, duke kërkuar 

nga gjykata që ta obligoj të paditur ta paguaj shumën prej 964 euro dhe atë të ia mundësojë me 

rata që kanë mbetur nga 50 euro në muaj.  

 

Shpenzimet e procedurës ka kërkuar dhe atë për një seancë në shumën prej 135 euro. 

 

Vërtetimi i gjendjes faktike 

 

Me qëllim të vërtetimit të drejtë dhe vërtetimit të plotë të gjendjes faktike, lidhur me çështjen 

konkrete juridike, në shqyrtimin kryesor-publik, gjykata bëri administrimin e provave si: Leximi 

i transferit nga kontoja me numër 1401000000390119, BKS-së – fondi i kompensimit e datës 

13.04.2018; leximi  i ujdisë jashtëgjyqësore e lidhur me datë 26.03.2018 në mes të BKS-së dhe 

SH.C; leximi i vendimit i lëshuar nga BKS-së e datës 21.03.2018 për SH.C. leximi i vendimit i 

komisionit të shkalles së parë për trajtimin e dëmeve nga BKS-së, me anëtarë të komisionit A.H, 

Xh.P. dhe Rr.SH; leximi i parashtresës nga komisioni i brendshëm për vlerësimin e dëmeve nga 

BKS-së, e lëshuar me datë 19.03.2018; leximi i parashtresës mbi kalkulimin e dëmit total e datës 

16.03.2018, me numër të lëndës 331/18, nga BKS-së; leximi i parashtresës i datës 16.03.2018, 

në të cilën përmban të dhënat lidhur me automjetin VË Bora 1,9 SDI viti 2001; leximi i 

parashtresës në të cilën përmban të dhënat lidhur me automjetit VË Bora 1,9 TDI RKS; leximi i 

procesverbalit mbi dëmtimin e automjetit e lëshuar nga BKS-së me datë 01.03.2018; shikohen 

fotografit e automjetit Bora me numër të targave 03-547-BE; leximi i raportit i aksidentit me 

numër DR300411718 i datës 24.02.2018, i bashkangjitur në dy kopje; leximi i kërkesës për 

paraqitjen e dëmit nga SH.C., ndaj BKS-së; leximi i konfirmimit i sigurimit i lëshuar me datë 

07.03.2018 nga BKS-së; leximi i transferit nga kontoja me numër 1401000000390119, BKS-së 

– fondi i kompensimit e datës 11.06.2018; leximi i ujdisë jashtëgjyqësore e lidhur me datë 

22.05.2018, në mes të BKS-së dhe F.D. leximi i vendimit i lëshuar nga BKS-së për  F.D. me datë 

17.05.2018; leximi i vendimit i komisionit për shkallën e parë për trajtimin e dëmeve me datë 

08.05.2018, i lëshuar nga anëtarët e komisionit A.H, XH.P, dhe Rr.SH. leximi i parashtresës e 

lëshuar nga komisioni i ankesave nga BKS-së me datë 17.05.2018; leximi i parashtresës e lëshuar 

nga komisioni i brendshëm për vlerësimin e dëmeve të datës 04.05.2018; leximi i vendimit i 

datës 08,05.2018, i lëshuar  nga BKS-së, komisioni i shkallës së parë për trajtimin e dëmeve; 

leximi i vendimi i datës 08.05.2018, nga BKS-së, komisioni i shkallës së parë për trajtimin e 

dëmeve për F.D.; leximi i vlerësimit i dëmeve jo materiale dosja e demit me numër 369/2018, e 

datës 04.05.2018; leximi i vlerësimit mjekësor e lëshuar nga BKS-së me numër 369/18, sipas 

kërkesës së G.D.të datës 26.03.2018; leximi i vlerësimi i dëmeve jo materiale dosja e dëmit ,me 

numër 369/18 e datës 24.05.2018, për të dëmtuar G.D.; leximi i vlerësimit mjekësor e lëshuar 

nga BKS-së me numër 369/18, sipas kërkesës së G.D. të datës 26.03.2018; leximi i raportit i 

aksidentit Dr. 300411718, i datës 24.02.2018; leximi i procesverbalit mbi vendshiqimin e 

aksidentit me datë 03/03/2018, e lëshuar nga njësiti  regjional i trafikut në P.,; shikohen fotografit 

e automjetit me targa 03-342-BE, dhe 03-547-BE; leximi autorizimi i dhënë nga G.D. dhe G.D. 

për av.B.A. leximi i raportit nga konsulta të datës 09.02.2018, e lëshuar nga dr. Xhevdet Ademaj; 

leximi i raportit nga konsulta i datës 26.02.2018, e lëshuar nga Dr. Mithat Bala; leximi i 

udhëzimit për konsultim me numër 011638 DM 0101, për Genc Domniku; leximi i raportit nga 

konsulta 26.02.2018, për G.D.DM0102; leximi i udhëzimit për konsultim i datës 26.02.2018, për 

Genc Domniku; leximi i raportit nga konsulta i datës 26.02.2018, nga Dr. Pren GJ; leximi i 

udhëzimit për konsultim i lëshuar nga QMF-Komuna e Pejës, për G.D. leximi i dëftesës e lëshuar 

nga QKMF-Pejë me datë 26.02.2018, e bashkangjitur dhe kuponi fiskal me numër serik 

0606604800; leximi i parashtresës nga Spitali Regjional Pejë me numër të protokollit 3175, e 

lëshuar nga S.AB.; leximi i raportit nga konsulta i datës 04.03.2018, i lëshuar nga Dr. Xh.A.; 

leximi i udhëzimit për konsultim me numër 017875; leximi i udhëzimit për konsultim i datës 

26.02.2018, e lëshuar nga Dr.S.Gj, për G.D.; leximi i raportit nga konsulta i datës 26.02.2018, 

për G.D.; leximi i udhëzimit për konsultim i datës 26.02.2018, i lëshuar nga Dr. Adem .S, për 

G.D.; leximi i raportit nga konsulta 26.02.2018, e lëshuar nga Dr.M.E., për G.D.; leximi i 

udhëzimit për konsultim i datës 26.02.2018, e lëshuar nga Dr. S.Gj.; leximi i raportit nga konsulta 

e datës 26.02.2018, i lëshuar nga Dr. M.B.; leximi i udhëzimit për konsultim i datës 26.02.2018, 

për G.D.; leximi i raportit nga konsulta i datës 26.02.2018, e lëshuar nga Dr. Pren GJ; leximi i 

parashtresës nga Spitali Regjional P., e datës 24.02.2018, për G.D.; leximi i dëftesës e lëshuar 

nga QKMF-Pejë, e datës 26.02.2018; leximi i ekspertizës e përpiluar nga lëmia e komunikacionit 

nga ekspertit N.N. e datës 11.10.2023; leximi i parashtresa-marrëveshja për rimbursim e dëmit 

e lidhur ndërmjet CREDICA LLC, përfaqësuese e BKS-së dhe  M.N. e datës 29.09.2022; leximi 

i fletë deponimit me përshkrim M.N. PAG.RIMB. demi FK331/18, Banka për Biznes. 

 

Gjykata pas vlerësimit të pohimeve të palëve ndërgjyqëse dhe provave të nxjerra në kuptim të 

nenit 8 të Ligjit të Procedurës Kontestimore (LPK), me kujdes dhe me ndërgjegje ka çmuar çdo 

provë veç e veç dhe të gjitha ato së bashku, ka gjetur se kërkesëpadia e paditësi është pjesërisht 

e bazuar. 

 

Ndërmjetë palëve ndërgjyqëse nuk ishte kontestuese se me datën 24.02.2018, kishte ndodhur 

aksidenti në P.., në të cilin aksident pjesëmarrës ishte këtu i paditurit M.N dhe pala e dëmtuar 

SH.C. dhe Familja D. 

 

Nga provat e administruara përkatësisht nga raporti i aksidentit me nr. DR-3004-117-18, i datës 

24.02.208, procesverbali mbi vend shikimin e aksidentit me numër të lëndës DR-3004-117-18, i 

datës 03.03.2018 dhe nga ekspertiza nga lëmia e komunikacionit e përpiluar nga ekspertit N.N, 

i datës 11.10.2023, u vërtetua se me datën 24.02.2018, rreth orës 18:10  min, në rrugën P.,-P.,, 

në fshatin P., Komuna P.,, kishte ndodhur aksidenti i trafikut ku drejtuesi i automjetit A këtu i 

paditurit M.N. po qarkullonte në rrugën e lartpërmendur, e që nga pakujdesia dhe kthim i pasigurt 

fillo kthimin majtas me qëllim të kyçjes në rrugën dytësore që shpije në fshatin B., me ç’rast i 

ndërpretë rrugën automjetit B që ishte duke qarkulluar nga drejtimi i kundërt, ku edhe automjeti 

A e godet në pjesën ballore, automjetin B, në skajin e përparme të anës së majtë i cili në ato 

momente kishte tentuar të i shmanget në të djathë dhe pas goditjes automjeti B përfundon 

krejtësisht jashtë rrugës në të djathtë nga pika goditëse në një distancë prej 14.20 metra, kurse 

pika goditëse kishte distancë prej 1.50 metra nga skaji i djathë i rrugës drejtimi i lëvizjes së 

automjetit B, me ç’rast si përfundim nga analiza rrjedhjes teknike e aksidentit dhe konstatimit 

është ardhur në përfundim se deri tek aksidentit i komunikacionit ka ardhur me kontributin 

primar të meriton N., drejtuesi i automjetit A dhe kontributit sekondarë të  G.D. drejtuesi i 

automjetit B, ku veprimet e drejtuesit të automjetit A janë së i njëjti ka ndërmarrë veprimin e 

nxituar të kthimit majtas për ta lëshuar rrugën kryesore për të dalë në rrugën anësore (dytësore), 

pa u bindur paraprakisht se një veprim i tillë mund ta bëj në mënyrën të sigurt, gjegjësisht pa i 

kushtuar rëndësi automjetit B me përparësi kalimi që lëvizte nga kahu i kundërt, duke mos arritur 

që nën reflektimin e dritave përgjatë kushteve të natës (errësirës) ta vlerësoj në mënyrë të duhur 

largësinë dhe shpejtësinë e tij, veprimi i kthimit majtas para një distancë të pamjaftueshme me 

automjetin përballë tij B që mbante drejtimin e lëvizjes, ka qenë shkaku kryesor që është 

shkaktuar aksidentit i ndodhur i komunikacionit, ndërsa lëshimet e drejtuesit të automjetit B kanë 

qenë se i njëjti nuk i ka kushtuar kujdes përshtatjes së shpejtësisë sipas asaj te lejuar deri në 40 

km/h, duke zhvilluar shpejtësi me të madhe rreth 58 km/h, përkundër lëvizjes dhe pikës goditëse 

në shiritin e djathë qarkullues në drejtimin e tij, shpejtësia me e madhe e zhvilluar në krahasim 

me atë të lejuar ka qenë shpejtësi që ka ndikuar në aksident dhe në pasojat me të mëdha gjatë 

goditjes me automjetit A.  

 

Nga transferi nga kontoja me numër 1401000000390119 BKS- Fondi i Kompensimit, e datës 

13.04.2018, nga ujdia jashtëgjyqësore e lidhur me datën 26.03.2018, ndërmjetë BKS-së dhe palës 

së dëmtuar SH.C. u vërtetua se pala paditëse këtu BKS-së kishte bëre pagesën e kompensimit të 

dëmit të shkaktuar nga aksidentit për dëmet materiale të pësuar ndaj këtu palës së dëmtuar SH.C. 

dhe atë në shumën prej 2005 euro.  

 

Nga vendimi i lëshuar nga BKS-së, i datës 21.03.2018, për palën e dëmtuar SH.C. vendimi i 

komisionit të shkalles së parë për trajtimin e dëmeve, i datës 21.03.2018, po ashtu nga 

parashtresat e komisionit të brendshëm për vlerësimin e dëmeve nga BKS-së, i datës 19.03.2018, 

për palën e dëmtuar SH.C. po ashtu edhe kalkulimi i dëmit në total nga BKS-së për palën e 

dëmtuar në shumën prej 2507.34 euro, e datës 16.03.2018, nga fotografit e bashkangjitura të 

automjetit Bora me numër të targave 03-547-BE, dhe nga procesverbali mbi dëmtimin e 

automjetit, i datës 01.03.2018, u vërtetua pala paditëse kishte bërë vlerësimin e dëmit material të 

shkaktuar si pasojë e aksidentit të lartcekur të shkaktuar këtu ndaj palës së dëmtuar.  

 

Nga kërkesa për paraqitjen e dëmit nga pala e dëmtuar SH.C. ndaj BKS-së, u vërtetua se pala e 

dëmtuar kishte paraqitur kërkesë për kompensim dëmi ndaj këtu palës paditëse. 

 

Nga transferi nga kontoja me numër 1401000000390119 BKS- Fondi i Kompensimit, e datës 

11.06.2018, nga ujdia jashtëgjyqësore e lidhur me datën 22.05.2018, ndërmjetë BKS-së dhe palës 

së dëmtuar F.D. përmes të autorizuarit të tyre, u vërtetua se pala paditëse këtu BKS-së kishte 

bëre pagesën e kompensimit të dëmit të shkaktuar nga aksidenti për dëmet e pësuar ndaj palës 

së dëmtuar këtu G.D. dhe G.D. në shumën prej 1014 euro.  

Nga vendimi i lëshuar nga BKS-së për F.D. me datë 17.05.2018, vendimi i komisionit për 

shkallën e parë për trajtimin e dëmeve me datë 08.05.2018, i lëshuar nga anëtarët e komisionit 

A.H, XH.P, dhe Rr.SH. parashtresa e lëshuar nga komisioni i ankesave nga BKS-së me datë 

17.05.2018, parashtresa e lëshuar nga komisioni i brendshëm për vlerësimin e dëmeve të datës 

04.05.2018, vendimi i datës 08,05.2018, i lëshuar  nga BKS-së, komisioni i shkallës së parë për 

trajtimin e dëmeve, vendimi i datës 08.05.2018, nga BKS-së, komisioni i shkallës së parë për 

trajtimin e dëmeve për F.D. vlerësimi i dëmeve jo materiale dosja e demit me numër 369/2018, 

e datës 04.05.2018, vlerësimi mjekësor e lëshuar nga BKS-së me numër 369/18, sipas kërkesës 

së G.D.të datës 26.03.2018, vlerësimi i dëmeve jo materiale dosja e dëmit, me numër 369/18 e 

datës 24.05.2018, për të dëmtuarën G.D., vlerësimi mjekësor e lëshuar nga BKS-së me numër 

369/18, sipas kërkesës së G.D. të datës 26.03.2018, fotografit e automjetit me targa 03-342-BE, 

dhe 03-547-BE, autorizimi i dhënë nga G.D. dhe G.D. për av.B.A, raporti nga konsulta të datës 

09.02.2018, e lëshuar nga dr. Xh.A., raporti nga konsulta i datës 26.02.2018, e lëshuar nga Dr. 

M.B, udhëzimi për konsultim me numër 011638 DM 0101, për G.D. raporti nga konsulta 

26.02.2018, për G.D.DM0102, udhëzimi për konsultim i datës 26.02.2018, për G.D. raporti nga 

konsulta i datës 26.02.2018, nga Dr. Pren GJ, udhëzimi për konsultim i lëshuar nga QMF-

Komuna e P.,, për G.D., dëftesa e lëshuar nga QKMF-Pejë me datë 26.02.2018, e bashkangjitur 

dhe kuponi fiskal me numër serik 0606604800, parashtresa nga Spitali Regjional Pejë me numër 

të protokollit 3175, e lëshuar nga S.A.B., raporti nga konsulta i datës 04.03.2018, i lëshuar nga 

Dr. Xh.A, udhëzimi për konsultim me numër 017875, udhëzimi për konsultim i datës 

26.02.2018, e lëshuar nga Dr. S.GJ, për G.D.n, raporti nga konsulta i datës 26.02.2018, për G.D., 

udhëzimi për konsultim i datës 26.02.2018, i lëshuar nga Dr. A .S, për G.D., raporti nga konsulta 

26.02.2018, e lëshuar nga Dr. M.E, për G.D., udhëzimi për konsultim i datës 26.02.2018, e 

lëshuar nga Dr. S.Gj, raporti nga konsulta e datës 26.02.2018, i lëshuar nga Dr. M.B, udhëzimi 

për konsultim i datës 26.02.2018, për G.D., raporti nga konsulta i datës 26.02.2018, e lëshuar 

nga Dr. Pren GJ, parashtresa nga Spitali Regjional P., e datës 24.02.2018, për G.D., dëftesa e 

lëshuar nga QKMF-P.,, e datës 26.02.2018, u vërtetua se këtu pala paditëse ka bërë vlerësimin e 

dëmit të shkaktuar si pasojë e aksidentit e lartcekur për palën e dëmtuar këtu G. dhe G.D., duke 

u bazuar edhe në raportet mjekësorë të lëshuara nga të cilat është vërtetuar së palët e dëmtuara 

për shkak të aksidentit të shkaktuar kanë pësuar lëndime dhe kanë marrë tretmanë mjekësore. 

 

Nga marrëveshja për rimbursim dëmi e lidhur ndërmjetë Credica L.L.C, përfaqësues e BKS-së 

dhe M.N.me datën 29.09.2022, u vërtetua se pala paditëse përmes të autorizuarës së saj dhe palës 

së paditur është lidhur marrëveshja e rimbursimit të dëmit për dëmin e shkaktuar si pasojë e 

aksidentit të datës 24.02.2018, në shumën prej 1.014 euro, me numrin e lëndës FK-331/2018, të 

cilën shumë, i padituri është dakorduar që ta paguaj në këste dhe atë në shumën prej 50 euro në 

muaj e deri në përfundimin e shumës totale.  

 

Nga fletë deponimi i datës 13.10.2022, me përshkrimin M.N. Pag. Rimb.dëmi, FK-331/2018, u 

vërtetua se pala e paditur kishte bërë pagesën e këstit në shumën prej 50 euro. 

 

Nga pretendimet e palëve ndërgjyqëse dhe argumentimet e tyre gjatë seancave, vështruar edhe 

nga faktet dhe provat, si çështje për argumentim ligjor paraqitet të jetë nëse paditësit i takon 

rimbursimi i dëmit si dhe çështja tjetër se palët ndërgjyqëse këtu kishin lidhur marrëveshje 

jashtëgjyqësore për rimbursimin e dëmit të shkaktuar nga aksidenti me datën 24.02.2018.  

 

Ligji i zbatueshëm  

 

Meqenëse, e drejta e paditësit për rimbursimin e dëmit ka lindur që në momentin e përmbushjes 

së detyrimit të tij në cilësi të debitorit ndaj palës së dëmtuar dhe përgjegjësia e të paditurit që të 

bëj kompensimin e tillë, gjen mbështetje fillimisht duke u bazuar në Ligjin Nr. 04/L-077 për 

Marrëdhëniet e Detyrimeve (LMD) përkatësisht në dispozitën e nenit 136 par.1 i cili parasheh 

se: “Kush i shkakton tjetrit dëm ka për detyrë ta kompensojë, përveç nëse vërtetohet se dëmi 

është shkaktuar pa fajin e tij”, e lidhur me nenin 176 par. 1 i cili parasheh se: “I dëmtuari i cili 

ka kontribuar që dëmi të krijohet ose të jetë më i madh se sa përndryshe do të ishte, ka të drejtë 

vetëm në shpërblimin përpjesëtimisht të pakësuar”, e lidhur me nenin 960 paragrafi 1 i cili 

parasheh se: “Me pagimin e shpërblimit nga sigurimi kalojnë në siguruesin në bazë të ligjit deri 

në shumën e shpërblimit të paguar të gjitha të drejtat e të siguruarit kundrejt të gjithë personave, 

të cilët mbi çfarëdo baze janë përgjegjës për dëmin”, e lidhur me nenin 281 të njëjtit ligj i cili 

parasheh se: “Kur detyrimin e përmbush personi i cili ka ndonjë interes juridik në këtë çështje, 

atëherë i kalojnë këtij, në bazë të vet ligjit, në çastin e përmbushjes, kërkesat e kreditorit me të 

gjitha të drejtat aksesore”.  

 

Gjykata, gjithashtu aplikoi dispozitën e nenit 14 par.1 nën par. 1. 4 dhe par. 3 të Ligjit për 

Sigurimet e Detyrueshëm nga Auto-përgjegjësia Nr. 04/L-018, sipas të cilës dispozitë ligjore 

parashihet se: “I siguruari e humbë mbulesën siguruese, kur drejtuesi nuk ka leje të vlefshme 

dhe adekuate për drejtim të mjetit motorik, përveç rasteve të përdorimit të mjetit motorik gjatë 

mësimeve të drejtimit të mjetit nga kandidati, sipas të gjitha rregullave të përcaktuara për 

procesin e mësimit;”, dhe par. 3 “Siguruesi pas përmbushjes së detyrimit nga ky nen dhe 

paragrafi 3. i nenit 9 të këtij ligji, ka të drejtë të kërkojë rimbursim në procedurë regresi ndaj 

personit përgjegjës për dëmshpërblimin e paguar, edhe pse personi nuk kishte mbulesë 

siguruese”. 

 

Vlerësimi i Gjykatës 

 

Gjykata pas analizimit dhe vlerësimit të provave në shkresat e lëndës dhe bindjes së lirë 

profesionale si dhe duke u bazuar në dispozitat e lartcekura, ka ardhur në përfundim se 

kërkesëpadia e paditësit është pjesërisht e bazuar sepse në rastin konkret kemi të bëjmë më ndarje 

të përgjegjësisë dhe atë me përgjegjësi primare për të paditurin për 70% të përgjegjësisë dhe 30% 

për palën e dëmtuar në shkaktimin e aksidentit të ndodhur me datën 24.02.2018, rreth orës 18:10  

min, në rrugën Pejë-Prishtinë, në fshatin P., Komuna P., ku deri tek aksidentit ka ardhur me 

kontributin primar të M.N. drejtuesi i automjetit A dhe kontributit sekondarë të G.D .palë e 

dëmtuar, drejtuesi i automjetit B, ku veprimet e drejtuesit të automjetit A janë së i njëjti ka 

ndërmarrë veprimin e nxituar të kthimit majtas për ta lëshuar rrugën kryesore për të dalë në 

rrugën anësore (dytësore), pa u bindur paraprakisht se një veprim i tillë mund ta bëj në mënyrën 

të sigurt, gjegjësisht pa i kushtuar rëndësi automjetit B me përparësi kalimi që lëvizte nga kahu 

i kundërt, duke mos arritur që nën reflektimin e dritave përgjatë kushteve të natës (errësirës) ta 

vlerësoj në mënyrë të duhur largësinë dhe shpejtësinë e tij, veprimi i kthimit majtas para një 

distancë të pamjaftueshme me automjetin përballë tij B që mbante drejtimin e lëvizjes, ka qenë 

shkaku kryesor që është shkaktuar aksidentit i ndodhur i komunikacionit, ndërsa lëshimet e 

drejtuesit të automjetit B kanë qenë se i njëjti nuk i ka kushtuar kujdes përshtatjes së shpejtësisë 

sipas asaj te lejuar deri në 40 km/h, duke zhvilluar shpejtësi me të madhe rreth 58 km/h, 

përkundër lëvizjes dhe pikës goditëse në shiritin e djathë qarkullues në drejtimin e tij, shpejtësia 

me e madhe e zhvilluar në krahasim me atë të lejuar ka qenë shpejtësi që ka ndikuar në aksident 

dhe në pasojat me të mëdha gjatë goditjes me automjetit A, të cilës ekspertizës, gjykata, i ka falur 

besimin ngase e njëjta ishte e punuar në mënyrë profesionale e njëkohësisht në të njëjtën 

ekspertize asnjëra nga palët nuk patën vërejtjeje. 

 

Sa i përketë lartësisë, gjykata erdhi në përfundim se e njëjta u vërtetua nga transferi nga kontoja 

me numër 1401000000390119 BKS- Fondi i Kompensimit, e datës 13.04.2018, nga ujdia 

jashtëgjyqësore e lidhur me datën 26.03.2018, ndërmjetë BKS-së dhe palës së dëmtuar SH.C.se 

pala paditëse këtu BKS-së kishte bëre pagesën e kompensimit të dëmit të shkaktuar nga 

aksidentit për dëmet materiale të pësuar ndaj këtu palës së dëmtuar SH.C. dhe atë në shumën 

prej 2005 euro. Ndërsa nga transferi nga kontoja me numër 1401000000390119 BKS- Fondi i 

Kompensimit, e datës 11.06.2018, nga ujdia jashtëgjyqësore e lidhur me datën 22.05.2018, 

ndërmjetë BKS-së dhe palës së dëmtuar F.D. përmes të autorizuarit të tyre, u vërtetua se pala 

paditëse këtu BKS-së kishte bëre pagesën e kompensimit të dëmit të shkaktuar nga aksidenti për 

dëmet e pësuar ndaj palës së dëmtuar këtu G.D. dhe G.D. në shumën prej 1014 euro. Mirëpo 

fakti se pala paditëse kishte bërë kompensimin e dëmit ndaj palës së dëmtuar në shumat e 

lartcekura, duke mos kontestuar përgjegjësin për aksidentin e shkaktuar e në anën tjetër ndarja e 

përgjegjësisë sipas ekspertizës nga lëmia e komunikacionit e lartcekur, gjykata erdhi në 

përfundim se shuma e aprovuar për rimbursimin e dëmit si në pikën I të dispozitiv të këtij 

aktgjykimi erdhi në përputhje me ndarjen e përgjegjësisë për dëmin e shkaktuar nga aksidentit 

meqenëse kontribues ishin i padituri si dhe pala e dëmtuar. 

 

Sipas dispozitës së  nenit 7 të LPK-së, palët kanë për detyrë ti paraqesin të gjitha faktet mbi të 

cilat i mbështesin kërkesat e veta, dhe të propozojnë prova me të cilat konstatohen faktet e tilla, 

ndërsa sipas dispozitës së nenit 319 të LPK, secila palë ndërgjyqës, ka për detyrë ti provoi faktet 

mbi të cilat i bazon kërkimet dhe pretendimet e veta.  

 

Për kundër faktit se pala e paditur kishte pretendimet se çështja në fjalë ka përfunduar ngase i 

njëjti me palën paditëse kishte nënshkruar marrëveshjen për rimbursim dëmi e lidhur ndërmjetë 

Credica L.L.C, përfaqësues e BKS-së dhe M.N. me datën 29.09.2022, për dëmin e shkaktuar si 

pasojë e aksidentit të datës 24.02.2018, në shumën prej 1.014 euro, të cilën shumë, i padituri 

është dakorduar që ta paguaj në këste dhe atë në shumën prej 50 euro në muaj e deri në 

përfundimin e shumës totale, gjykata pretendimin e tillë e refuzoi si të pabazuar, sepse nga provat 

e prezantuara përkatësisht marrëveshja në fjalë ishte marrëveshje jashtëgjyqësore në të cilën 

palët ishin dakorduar për rimbursimin e dëmit dhe atë në shumën prej 1.014 euro, për dëmin jo 

material, e të cilën marrëveshje pala e paditur nuk e kishte përmbushur në tërësi, por që i njëjti 

nga marrëveshja në fjalë kishte bërë pagesën vetëm në shumën prej 50 euro, e cila gjë u vërtetua 

nga pohimet e palëve ndërgjyqëse, e njëkohësisht edhe nga prova  e prezantuar nga vet pala e 

paditur këtu nga fletë deponimi i datës 13.10.2022, me përshkrimin M.N. Pag.Rimb.dëmi, FK-

331/2018, ku u vërtetua se pala e paditur kishte bërë pagesën e këstit në shumën prej 50 euro. 

 

Andaj, meqenëse i padituri me asnjë provë tjetër, nuk e ka argumentuar të kundërtën e dëmit të 

pretenduar, gjykata e vënë para një situate të tillë dhe duke u bazuar në këtë gjendje faktike erdhi 

në përfundim dhe vërtetoi se ekziston detyrimi juridik - civil, ndaj paditësit për rimbursimin e 

dëmit, e duke u mbështetur në dispozitat e nenit 245 par.1 të LMD-së, si rezultat i kësaj paditësi 

ka paguar dëmin që e ka shkaktuar i padituri, me ç’ rast i padituri ka hyrë në raport të detyrimeve 

me paditësin, në të cilin raport paditësi e ka cilësinë e kreditorit kurse i padituri e ka cilësinë e 

debitorit. 

 

Gjykata me rastin e vendosjes mori për bazë të gjitha provat të administruara në shqyrtimin 

gjyqësor mirë po të njëjta nuk kishin ndikim që të vendoset ndryshe.  

 

Gjykata vendosi si në pikë e III (tretë) të dispozitivit të këtij aktgjykimi duke e refuzuar 

kërkesëpadinë përtej shumës së gjykuar, meqë nga provat e administruara, e njëjta erdhi në 

përfundim se në shkaktimin e dëmit përkatësisht aksidentit të datës 24.02.2018 përpos këtu palës 

së paditur që ishte kontribues primar i shkaktimit të dëmit, njëkohësisht edhe pala e dëmtuar 

ishte kontribues sekondarë i shkaktimit të dëmit, andaj meqenëse sipas dispozitave ligjore të 

lartcekura është paraparë se pala e dëmtuar ka të drejtën në shpërblimin përpjesëtimisht të 

pakësuar, atëherë gjykata vlerësoi se shuma e refuzuar është në përpjesëtim të drejtë më 

kontributin e palës së dëmtuar më shkaktimin e aksidentit.  

 

Për kamatën, gjykata vendosi duke u mbështetur në dispozitat e nenit 382 të Ligjit mbi 

Marrëdhëniet e Detyrimeve e në lidhshmëri me Mendim Juridik për Kamatën të Gjykatës 

Supreme të Kosovës, meqenëse paditësi detyrimin e tij ndaj palës së dëmtuar e ka përmbushur 

gjatë periudhës sa është në fuqi ky ligj dhe meqenëse sipas dispozitës së lartcekur, neni 382 

paragrafi 2 të LMD-së, parashihet se lartësia e kamatëvonesës është tetë për qind (8%) në vit, 

përveç nëse parashihet ndryshe me ligj të veçantë, atëherë gjykata vendosi si në pikën I të 

dispozitivit të këtij aktgjykimi. 

 

Vendimi për shpenzimet e procedurës është marrë në bazë të LPK-së përkatësisht në dispozitat 

ligjore të nenit 449  par.1 i cili para sheh se: “Shpenzimet procedurale përbëhen nga harxhimet 

e bëra gjatë dhe lidhur me procesin gjyqësor” e lidhur me nenin 463 par. 1 dhe 2 i cili parasheh 

se: “Për pagimin e shpenzimeve procedurale gjykata vendosë vetëm me kërkesën specifikuar të 

palës, pa bërë asnjë shqyrtim verbalisht lidhur me kërkesën” dhe “Pala ka për detyrë që në 

kërkesën e saj në mënyrë të specifikuar t’i tregoj shpenzimet për të cilat kërkon shpërblim, duke 

parashtruar prova për shpenzimet e bëra, po që se nuk ekzistojnë provat e tilla në dosjen e 

lëndës”, e lidhur me nenin 452 par.2 i cili parasheh se: “452.2 Po që se paditësi vetëm pjesërisht 

ka sukses në procesin gjyqësor, atëherë gjykata mundet, duke marrë parasysh suksesin e arritur, 

të caktojë që secila palë t’i bartë shpenzimet e veta apo që njëra palë t’ia shpërblej tjetrës, dhe 

ndërhyrësit që i është bashkuar, pjesën proporcionale të shpenzimeve, duke mare parasysh 

suksesin e paditësit në këtë procedurë dhe provave të bashkangjitura në shkresat e lëndës, lartësia 

e shpenzimeve të procedurës të aprovuara i referohen shpenzimeve të palës paditëse dhe atë: 40 

euro në emër të taksës gjyqësore për padi dhe 150 euro në emër të ekspertizës nga lëmia e 

komunikacionit. 

  

Nga arsyet e cekura si më lartë, gjykata vendosi si në dispozitiv të këtij aktgjykimi konform nenit 

143 të LPK - së. 

GJYKATA THEMELORE NË PEJË 

Departamenti i Përgjithshëm-Divizioni Civil 

C.nr.1317/19, me datë 07.12.2023                                                                                                                                                                                                                                                                                                            

                                                                                                                                Gjyqtarja, 

   Rajmonda Kurteshi 

KËSHILLË JURIDIKE: 

Kundër këtij aktgjykimi është e lejuar ankesa në afatin prej pesëmbëdhjetë (15) ditësh, nga dita 

e dorëzimit të këtij aktgjykimi, nëpërmjet kësaj gjykate, për Gjykatën e Apelit të Kosovës në 

Prishtinë. 

 

 

 

 


